
MINUTI

Il-Minuti tal-Laqgħa Nru. 89 li saret fl-20 ta' Novembru, 2002  ġew konfermati.

 THE CHAIRMAN (Onor. Leo Brincat):  Qabel nistieden lis-segretarja biex taqra l-korrispondenza nixtieq ngħid li kif kienet il-prassi f'dawn l-aħħar sentejn, fil-bidu tas-sena finanzjarja dan il-Kumitat żamm laqgħa nformali ma' l-Awditur Ġenerali u l-uffiċċju tiegħu bil-għan li nidentifikaw b'mod informali flimkien dawk l-areas li jidhrilna li l-iktar jenħtieġu focus minn dan il-Kumitat u biex il-Kumitat ikun iżjed iffokat fil-ħidma tiegħu minflok ma noqogħdu nagħmlu kif konna nagħmlu fl-antik li noqogħdu nduru page page tar-rapport u ħafna drabi naħlu ħafna ħin fuq affarijiet sekondarji, imbagħad forsi dawk l-items li jkunu jirrikjedu l-iktar attenzjoni ma kienx ikollna ħin biżżejjed għalihom.   

Sussegwentement għal dik il-laqgħa, is-segretarja fil-31 ta' Jannar iċċirkolat lill-Membri kollha tal-PAC il-proposed agenda items li qed jiġu ssuġġeriti min-naħa tiegħi wara li ħadt in konsiderazzjoni l-punti li qajjem l-Awditur Ġenerali għad-deliberation ta' dan il-Kumitat għal dak li għandu x'jaqsam mar-rapport tiegħu.   Tajnihom sa qabel il-laqgħa tal-lum biex jekk hemm xi emendi għal dawn is-suġġerimenti jikkuntattjaw lis-segretarja.  Is-segretarja tikkonferma li ma ġiet ikkuntattjata minn ħadd, la min-naħa ta' l-oppożizzjoni u lanqas min-naħa tal-gvern u għaldaqstant, sakemm ma jitqajjimx xi punt f'dan l-istadju, jien neħodha li dawn id-disa' punti li qed jiġu suġġeriti għall-konsiderazzjoni tal-PAC min-naħa tar-rapport ta' l-Awditur ikunu l-main focus tad-diskussjoni tagħna, nerġa' ngħid biex ikollna diskussjoni aktar iffokata meta niġu biex ngħarblu r-rapport ta' l-Awditur.  

Hawn xi kummenti jew suġġerimenti?  Qed neħodha li m'hawnx għalhekk nimxu kif imxejna s-sena li għaddiet, jiġifieri dawn jitqajmu item by item f'din is-sekwenza fil-laqgħat li jmiss.  Nista' ngħid minn issa li l-ħsieb tagħna bħala Kumitat huwa li once li nkunu eżawrejna l-agenda item tal-lum nittrattaw proprju r-rapport ta' l-Awditur għax inħossu li jirrikjedi attenzjoni prijoritarja u anke minħabba business ieħor li jista' jkollu l-Parlament inkunu ċerti li nkunu għaddejnih kemm jista' jkun bl-attenzjoni li jixraqlu minn dan il-Kumitat.   Dawn huma sentimenti li diġa' qsamna ma' l-Awditur Ġenerali meta kellna l-laqgħa miegħu xi ftit tal-ġranet ilu.  Qed neħodha li dawn huma adottati u nistgħu anke ngħaddu kopja lill-press.   

Ngħaddu issa għall-korrispondenza.

  L-ISKRIVANA TAL-KUMITAT:  Għandna ittra ġejja mingħand is-Sur Austin Calleja, Chief Financial Officer ta' l-MIA fejn qed jagħti l-MIA accounts as at 31st July kif kien mitlub jagħmel mill-Kumitat fl-aħħar laqgħa li ġie diskuss dan l-item.   Imbagħad għandna ittra oħra li ġejja mingħand is-Sur Adrian Mifsud, segretarju eżekuttiv tal-Kunsill Lokali taż-Żurrieq.  Din l-ittra li hija  ndirizzata lid-Direttur, Dipartiment tal-Kunsilli Lokali u kkupjata liċ-Chairman, PAC taqra hekk:

''Dwar:  Funzjonament Effettiv u Effiċjenti  
Wara li dan il-Kunsill ikkunsidra l-implikazzjonijiet li jirriżultaw mill-Avviżi Legali 320 ta' l-2002,  323 ta' l-2002 u 324 ta' l-2002, li jikkonċernaw l-operat finanzjarju tal-kunsilli lokali, kif ukoll sema’ l-konklużjonijiet li ħarġu mil-laqgħa li żamm id-Dipartiment tiegħek dwar dan is-suġġett fil-11 ta' Diċembru li għadda, ġejt inkarigat sabiex inressaq għall-attenzjoni tiegħek dawn il-punti dwar l-impatt amministrattiv li se jħallu dawn l-obbligi l-ġodda.   

Dan il-Kunsill hu persważ li d-Dipartiment tiegħek hu konxju minn dan, kif ukoll li dan il-ħsieb ġie espress minn diversi rappreżentanti tal-kunsill lokali fl-imsemmija laqgħa.   Il-kunsill hu ta' l-opinjoni li dan kollu se jrendi aktar vulnerabbli l-amministrazzjoni tal-kunsill lokali, li b'riżorsi limitati għall-aħħar li mhux biss tieħu ħsieb l-aspetti finanzjarji iżda trid tlaħħaq mal-ħteġijiet u l-proġetti tal-Kunsill, ma' l-esiġenzi tar-residenti u ma' servizzi oħra fosthom ta' ħlasijiet ta' diversi entitajiet tal-Gvern Ċentrali.  

Għaldaqstant, dan il-Kunsill, jifhem li hekk kif dejjem ġara fil-passat, id-Dipartiment tiegħek se jassigura li hekk kif jitlob minnu artikolu 80 tal-Liġi tal-Kunsill Lokali jagħti l-istrumenti oħra meħtieġa sabiex jiffaċilita l-funzjonament effettiv u effiċjenti tal-kunsilli lokali.  Nifhmu li waħda mis-soluzzjonijiet tista' tkun li jinstab mezz elettroniku bħalma nstab għad-diversi delegi ġodda li ħadu l-kunsilli lokali fl-aħħar snin.  

Filwaqt li ninsabu persważi mill-attenzjoni tiegħek nittamaw li nirċievu risposta fi żmien qasir.

Adrian Mifsud

Segretarju Ezekuttiv

Kunsill Lokali Zurrieq

  THE CHAIRMAN:   Nistgħu issa ngħaddu għall-item li għandna fuq l-aġenda.

DISKUSSJONI DWAR IL-KUNTRATT TA’ PRIVATIZZAZZJONI PARZJALI TAL-MALTA INTERNATIONAL AIRPORT LI TQIEGĦED FUQ IL-MEJDA TAL-KAMRA - KONT.  

 THE CHAIRMAN:   Nistieden kemm lill-uffiċjali min-naħa ta' l-MIA kif ukoll lill-Awditur Ġenerali u anke liċ-Chairman tal-Privatisation Unit sabiex jingħaqdu magħna madwar il-mejda.    

Is-Sur Joseph G. Galea, Dr. Louis Degabriele, is-Sur Emanuel Ellul u s-Sur Lawrence Zammit ħadu posthom madwar il-Mejda.

  THE CHAIRMAN:  Given li m'hawnx avukati madwar il-mejda miż-żewġ naħat tal-Kamra jien kont se nissuġġerixxi biex ma nittrattawx din il-laqgħa b'mod legalistiku ħafna u nieħdu l-kuntratt kollu f’daqqa b'mistoqsijiet li jistgħu jsiru min-naħa jew oħra - jien persważ li l-persuni li għandna quddiemna qegħdin f'pożizzjoni li jwieġbu  - minflok ma noqogħdu nieħdu l-kuntratt article by article.        

Is-Sur Ellul.

 IS-SUR EMANUEL ELLUL (Chairman, Privitisation Unit): Mr Chairman, xtaqt nagħmel riferenza għat-transcript tal-laqgħa li kienet saret fid-9 ta' Ottubru.  Dakinhar jien deherli li kont għedt xi ħaġa u fil-fatt meta rajt id-draft transcript ma kenitx hemm.  Aħna kellimna lis-Segretarja u din qaltilna li ma kenitx instemgħet fuq it-tape u għalhekk nixtieq li nerġa’ nirrepetiha llum ħalli tinżel fit-transcript tal-laqgħa tal-lum.   Irrid ngħid li meta aħna konna se nibdew in-negozjati ma’ l-MML, konna avżajna lill-Alterra, kemm verbalment by telephone kif ukoll bgħatnilhom ittra, fejn għednilhom li se nibdew ninnegozjaw ma’ l-MML.   Jiġifieri jien nixtieq li jiġi mniżżel li jien kont infurmajt, kemm verbalment kif ukoll bil-miktub, lill-Alterra qabel ftaħna n-negozjati ma’ l-MML.
  THE CHAIRMAN:    Jien niftakar li dan il-punt kien tqajjem u għalhekk ma nsib l-ebda oġġezzjoni li dan jidħol fil-transcript.   

Il-punt li xtaqt nagħmel jikkonċerna l-possibbilta` min-naħa ta' l-MML li tiddisponi mill-ishma tagħha.   Jekk fhimt sew il-kuntratt, il-gvern rabat lill-MML li ma tistax tiddisponi mill-ishma tagħha sa tliet snin biss imma tista' tippleġġja dawn l-ishma u dawn jistgħu jgħaddu anke f'idejn terzi fi kwalunkwe żmien permezz ta' dan il-pledge u ma jkunux marbutin bil-kondizzjonijiet li jorbtu lill-MML.   Xtaqt inkun naf jekk din hijiex interpretazzjoni korretta ta' dak li hemm fil-kuntratt u jekk iva l-motivation li wassal il-gvern biex jagħmel għal dan il-provvediment.  

  DR. LOUIS DEGABRIELE (Advisor, Privitisation Unit):  L-MML hija projbita milli tittrasferixxi x-shares u  dan jirriżulta mill-memorandum and articles u mhux mill-kuntratt.  Illum l-MML għandha shares fl-MIA li huma non transferable u fil-fatt ix-shareholding structure ta' l-MML huwa maqsum fi klassijiet - il-class A shares li huma freely transferable u l-class B shares li mhumiex trasferibbli għall-ewwel 15-il sena.  Jiġifieri fir-realta` l-MML ma tistax tiddispondi mix-shareholding tagħha stante li x-shares mhumiex trasferibbli fihom infushom għall-ewwel 15-il sena minn meta xtrathom.   

Taħt dak l-istess memorandum and articles hemm ukoll dispożizzjoni li tgħid li jekk dawk ix-shares jintużaw bħala security ma' bank, jiġu pledged ma' bank u allura l-bank jagħmel foreclosure fuq il-faċilitajiet li għandha l-MML u jieħu dawk i​x-shares, hemm każijiet fejn ir-restrizzjoni tan-non transferability tiġi waived.  Pero` l-perijodu huwa ta' 15-il sena; għandek il-lock-up period ta' 15-il sena  li hija abbinata wkoll mad-durata tat-technical services agreement li għandhom l-MML.  

  THE CHAIRMAN:  Osservazzjoni oħra li xtaqt nagħmel hija li fi clause 10.1 tax-share agreement il-gvern donnu li fil-kapaċita` tiegħu ta' shareholder qed jissottometti ruħu għal minority shareholder għal dak li jista' jingħad fil-pubbliku.  Ma taħsbux li din kienet constraint fuq il-gvern innifsu bħala majority shareholder?  

  DR. LOUIS DEGABRIELE:  Clause 10.1 tgħid li:

“The terms and conditions of and Schedules to this Agreement and any agreements and arrangements entered into pursuant to it shall be held in confidence by both parties and only disclosed as may be agreed to by both parties.”.   

Din il-klawsola qiegħda tirrelata li dan l-agreement, qabel ma jiġi pubblikat kif kellu jiġi pubblikat tramite li ġie mpoġġi fuq il-mejda tal-Kamra ...

  THE CHAIRMAN:  Jiġifieri kienet binding  biss għal dak il-perijodu.

  DR. LOUIS DEGABRIELE:   L-understanding tiegħi huwa li dan illum huwa dokument pubbliku la ġie mpoġġi fuq il-mejda tal-Kamra.   

  THE CHAIRMAN:  Aktar kummenti?   L-Onor. Mizzi.

  ONOR. JOE MIZZI:  Bl-agreement li sar issa kif se tiġi effettwata s-security fl-airport kemm mil-lat finanzjarju kif ukoll mil-lat ta' operazzjoni?   Jiġifieri kif se tiġi effettwata l-operazzjoni tas-sigurta` provduta mill-MIA u mill-Armata? Hemm xi finanzjament li se jiġi burdened mill-gvern jew mill-kumpannija?

  IS-SUR LAWRENCE ZAMMIT (Chairman, MIA):  Il-provvedimenti kollha tas-sigurta` fl-ajruport baqgħu eżatt kif kienu, jiġifieri l-passenger and baggage screening isir mill-istaff ta' l-MIA u s-sorveljanza tas-security points kollha hija manned mill-Armata. Il-kuntratt li kien jeżisti bejn l-MIA u l-Armata għadu hemm u naturalment kollox huwa sottomess għall-airport security committee - li kien twaqqaf u għadu jeżisti - fejn hemm rappreżentanti ta' numru ta' entitajiet inkluża l-MIA.  Il-passes li jintużaw biex wieħed imur min-naħa tal-landside għal ġo l-airside ukoll għadhom joħorġu mill-manager airport security li jirraporta lill-Ministru ta' l-Intern.   Jiġifieri s-sitwazzjoni kollha li kienet teżisti qabel il-privatisation għadha teżisti llum.  

  ONOR.  JOE MIZZI:  Fejn jidħol makkinarju bħal x-rays għall-baggage u affarijiet bħal dawn, min se jħallas għalih?

 IS-SUR LAWRENCE ZAMMIT:  Il-makkinarju kien diġa` nxtara u fil-fatt ilħaqna l-element tal-100% hold luggage screening f'Mejju tas-sena 2001, jiġifieri sena u xahrejn qabel il-privatistaion.   

  ONOR.  JOE MIZZI:  Imma hemm xi makkinarju li suppost kellu jiġi modernizzat.

  IS-SUR LAWRENCE ZAMMIT:  Dak inxtara kollu.  Aħna xtrajna makkinarju totalment ġdid li jilħaq ma’ l-istandards li kienu ġew set mill-European Civil Aviation Conferance (ECAC).  Dan kien ġie in operation f'Mejju 2001.

  ONOR.  JOE MIZZI:  Il-maintenance tagħhom min se jieħu ħsiebha?  Il-kumpannija?

  IS-SUR LAWRENCE ZAMMIT:  Iva.  

  ONOR. JOE MIZZI:  Il-fence, li huwa responsabbilta` tal-kumpannija, kif tistgħu tassiguraw li jkun safe?

  IS-SUR LAWRENCE ZAMMIT:  Kif taf iktar minni, il-fence huwa manned mill-Armata; l-Armata tagħmel il-patrolling taħt kuntratt li għandha ma' l-MIA.   Ħsarat li jsiru fil-fence jiġu maintained mill-MIA u fil-fatt dan huwa mniżżel fil-kuntratt li għandha l-MIA.  Għalkemm ix-xogħol tagħmlu l-Armata, aħna wkoll għandna nies li jagħmlu patrolling ta’ l-airport.  Fil-fatt għandna dipartiment li jgħidulu aviation services li jdur ma' l-airfield u għandna wkoll is-security department tagħna li jagħmel xogħol ta' patrolling.   Ovvjament il-fence huwa totalment ġdid għax kien ġie mibdul over a period of three years  - 1999 - 2001 - u naturalment kwalunkwe ħsara li ssir jew eventwalment tibdil minħabba wear and tear normali jrid isir mill-MIA.   

  ONOR. JOE MIZZI:  Naf li fl-airport teżisti faċilita` li fiha jinżammu nies li jidħlu Malta imma li jkunu jridu jintbagħtu lura, pero` din m’hijiex adegwata. Hemm il-ħsieb li ssir faċilita` oħra bħal din?    

  IS-SUR LAWRENCE ZAMMIT:  Din il-faċilita` ilha teżisti mill-bidu u huwa veru li xi kultant jiġu ġranet fejn ma jkollniex biżżejjed spazju għan-nies involuti u nispiċċaw nużaw spazju fil-parti ta' fuq tad-departure hall fejn hemm il-ħwienet u xi kultant anke dik ma tkunx biżżejjed.   Li jiġri f’każijiet bħal dawn huwa li nitolbu l-intervent tal-pulizija u dawn jeħduhom fil-post li normalment iżommu fih ir-refuġjati.   

  ONOR. JOE MIZZI:    Il-kontroll tal-VVIP Lounge u l-VIP Lounge taħt min qiegħda?

 IS-SUR LAWRENCE ZAMMIT:  Il-VVIP li hija l-ministerial lounge tintuża biss b'instructions ma’ l-OPM u l-VIP Lounge hija taħt il-kontrol ta' l-MIA.

 ONOR. JOE MIZZI:  Taħt min jaqa’ l-kontroll fil-każ li jkun hemm min irid jidħol jilqa’ lil xi ħadd fil-VIP Lounge?  

  IS-SUR LAWRENCE ZAMMIT:   Biex xi ħadd jgħaddi minn fejn il-passaporti jew minn parti oħra ta’ l-air side irid ikollu pass u dan il-pass joħroġ biss mingħand il-manager airport security.   Ovvjament li jiġri xi kultant huwa li jew ikollok ambaxxati jew ikollok entitajiet governattivi li jkollhom nies li jkunu qegħdin jiġu Malta fuq viżiti uffiċjali li ma jkollhomx id-dritt ta' l-użu tal-ministerial lounge u allura jitolbu l-permess biex jitilgħu.   Aħna li nagħmlu huwa li we intervene on their behalf - mhux nitolbu aħna on their behalf,  jiġifieri we don't put their case forward imma sempliċement nitolbu on their behalf  - biex dawn jingħataw pass mill-manager airport security.  U fil-verita` hija fid-diskrezzjoni tiegħu jagħtix dan il-pass jew le.   

  ONOR. JOE MIZZI:  Għadhom jintużaw day-to-day passes?

  IS-SUR LAWRENCE ZAMMIT:  Iva, fil-fatt dawn it-tip ta' passes hekk ikunu; ikollhom “V” jew xi ħaġa simili. 

  ONOR. JOE MIZZI:  Jien qed nirriferi għad-day-to-day passes u qed nistaqsi jekk hemmx xi ħaddiema ma' din il-kumpannija l-ġdida li jingħatalhom pass on a day-to-day basis.   

  IS-SUR LAWRENCE ZAMMIT:  Jekk aħna bħala MIA jidhrilna li l-impjegat għandu jingħata pass on a day-to-day basis għax jista' jkun li se jagħmel xogħol għall-kumpannija għal perijodu limitat u fi żmien normali ma jkollux bżonnu dak il-pass, allura jsir proprju hekk.

  ONOR. JOE MIZZI:  Imma jekk il-persuna jkollha xogħol li jirrikjedi li jkollu pass full u mhux on a day-to-day basis ...  Hemm fil-fatt impjegati li għandhom day-to-day pass?

  IS-SUR LAWRENCE ZAMMIT:  Ħalli nispjega ftit il-proċedura tal-passes.   Meta jkollok impjegat ġdid, biex jinħariġlu pass trid issir application lill-airport security committee.   Jista' jkun li hu stess jiddeċiedi li ma joħroġlux jew jillimitalu l-pass.   Jekk imbagħad l-airport security committee jiddeċiedi li ma jinħariġlux il-pass jew jillimitalu l-pass, aħna dejjem se noqogħdu fuq l-instructions tal-kumitat. Pero' jistgħu jinqalgħu ċerti ċirkostanzi fejn il-kumpannija jidhrilha li għandu jinħareġ day-to-day pass.  Fil-fatt il-passes kollha jinħarġu għal perijodu ta' żmien bħala identity card.

  ONOR.  JOE MIZZI:  Imma kif inhi l-proċedura f’każ li xi ħadd ikun se jħaddem persuna għal ġurnata?   X'jagħmel?

  IS-SUR LAWRENCE ZAMMIT:  Il-persuna in charge mis-security tmur għand l-airport security manager u titlob li jinħariġlu pass.  Imma hija fid-diskrezzjoni tal-kumpannija jekk persuna “X” jintalablux pass b'mod temporanju ta' ġurnata jew jintalabx għal perijodu ta' żmien.

  ONOR. JOE MIZZI:  Imma jien qed nistaqsi speċifikatament jekk hemmx ħaddiema mal-kumpannija l-ġdida li għandhom day-to-day pass meta dawn huma mpjegati mal-kumpannija.   Ma jagħmilx sens li jkollu day-to-day pass.

  IS-SUR LAWRENCE ZAMMIT:   Fil-fatt hemm min m'għandux pass addirittura għax ix-xogħol tiegħu ma jirrikjedilux li jmur in-naħa ta’ l-air side u allura jinħariġlu pass b'mod temporanju.    

  ONOR. JOE MIZZI:  Imma jien qed nistaqsi jekk hemmx ħaddiema li jirrikjedilhom li jmorru n-naħa ta’ l-air side u għandhom day-to-day pass.
  IS-SUR LAWRENCE ZAMMIT:  Jista' jkun, imma  nerġa' ngħid hija użu tad-diskrezzjoni tal-manager at this stage.   Pero` ma nistax nirrispondik jekk hemmx jew le għaliex verament ma nafx.

  ONOR. JOE MIZZI:  Forsi wieħed jista' jiċċekkja u 'l quddiem inkunu nafu għax din hija waħda mill-affarijiet li biha wieħed ikun jista' jkun jaf jekk l-operazzjoni tas-sigurta` hijiex qed taħdem effiċjenti permezz ta' din il-kumpannija.

  IS-SUR LAWRENCE ZAMMIT:  Hawnhekk jekk tippermettili nixtieq forsi nikkoreġi misconception.  Il-kumpannija u l-proċeduri għadhom l-istess.  Li nista' ngħidlek huwa li ma kien hemm ebda indħil miċ-chief executive - li huwa l-unika persuna barranija li taħdem l-airport - f'dan ir-rigward.

  ONOR. JOE MIZZI:  Imma qabel kien hemm kondizzjoni li ma jinħarġux day-to-day passes iktar minn darba filwaqt li issa qed joħorġu aktar minn darba.   Mela allura m'għadhiex il-prattika li kienet qabel.   Jien qed ngħid dan biex jekk xi ħadd jitlob pass illum u jerġa' jitolbu l-għada min hu nkarigat jara x'inhu jiġri.

  IS-SUR LAWRENCE ZAMMIT:  Nista' nifhem il-punt tiegħek, pero` li rrid ngħid huwa li dan bl-ebda mod m'huwa konness ma' l-eżerċizzju ta' privatisation.     

  ONOR.  JOE MIZZI:    Qed nistaqsi għax forsi daħlu xi nies oħrajn ma' din il-kumpannija jew inqalbu xi nies.

  IS-SUR LAWRENCE ZAMMIT:  Assolutament m’huwiex il-każ.   Ir-raġuni tkun ittieħdet purament as a management decision mid-dipartiment tas-sigurta` fl-ajruport.  Pero` niċċekkjalek u nagħtik risposta.

  THE CHAIRMAN:  Jekk fhimt sew, bl-arranġament li sar, bl-40% ta' l-ishma li għandha, l-MML għandha l-poter li tappunta erbgħa minn seba’ diretturi li tnejn minnhom ikunu executive directors u li ċerti deċiżjonijiet se jkunu jenħtieġu l-approvazzjoni tal-ħames diretturi.   L-ewwelnett xtaqt nikkonferma jekk dan ir-reading huwiex korrett, u t-tieni nett jekk b'riżultat ta' dan, jiġifieri jekk it-tweġiba hija fl-affermattiv, ix-shareholders Maltin li xtraw l-20% ta' l-ishma taħt l-IPO li ħarġet xi ġimgħat ilu, effettivament huwiex minnu li mhux se jkollhom is-saħħa li wieħed kien jistenna fiċ-ċirkostanzi u hux se jkunu fis-sitwazzjoni kważi agħar minn sempliċi dik ta' bond holders.
  DR. LOUIS DEGABRIELE:   Il-bord huwa maqsum bejn executive u non executive directors, jiġifieri għandek ħames diretturi li huma non executive u allura għandhom maġġoranza, u għandek żewġ executive directors.   In-non executive directors jiġu eletti għal kull 20% li jkollhom.   Jekk wieħed jagħmel il-kalkolu jsib li l-ħames non executive directors therefore jiġu eletti tnejn mill-gvern bħala 40% shareholder, tnejn mill-MML bħala another 40% shareholder u wieħed huwa available għall-pubbliku bl-20% li hemm in public hands.  Għal dak il-post trid issir elezzjoni kull sena.  

The other executive directors huma s-CEO u another high ranking executive tal-kumpannija.  Jiġifieri l-pubbliku għandu l-opportunita` li jtella' proporzjonalment għax-shares li hemm f'idejn il-pubbliku - li huma 20% -  the other vacancy fin-non executive side tal-bord.   Fl-annual general meeting li jmiss ix-shareholders, bħala parti mill-pubbliku, ikunu jistgħu jivvutaw għal dik il-vacancy li jifdal fuq il-bord.  Fil-każ tal-gvern u fil-każ ta' l-MML on the basis tal-40% li għandhom jistgħu by letter addressed to the company jappuntaw id-diretturi tagħhom.  Il-pubbliku, minħabba li 20% huma sparpaljati, irid jipparteċipa f'elezzjoni għal dik il-persuna.

  THE CHAIRMAN:  Filwaqt li fil-każ tal-privatisation ta’ l-airport ta' Ċipru l-gvern għamilha ċara li qiegħed jinsisti li m'għandu jkun hemm ebda dritt tal-ħaddiema mittiefes, fix-share sale agreement hemm klawsola – fil-fatt schedule 2 clause 7.3  - li ngħid għalija ma tantx daqqitli u xtaqt il-kummenti min-naħa tagħkom, intom li kontu responsabbli għall-formolazzjoni ta' dan il-kuntratt.   Se nikkwota bl-Ingliż biex ma noqgħodx nagħmel translation bil-Malti:

''The company is not liable to make any payment to any officer or employee or former officer or employee by way of damages (whether for breach of contract or otherwise)  or compensation for loss of office or employment or for redundancy, protective awards, wrongful dismissal or unfair dismissal or for failure to comply with any order for the reinstatement or re-engagement of any such employee or former employee or for any other liability accruing from the termination of any contract of services or fore services.”.

  DR. LOUIS DEGABRIELE:   Il-klawsola li qed tiċċita minnha qiegħda fis-second schedule tax-share sale agreement entitled ''warranties''.   Nixtieq nibda billi nispjega ftit għalfejn isiru dawn l-affarijiet.  Taħt “employment matters”,  l-unika ħaġa li kien qiegħed jagħmel il-gvern meta kien qiegħed ibigħ ix-shares lill-MML kienet li jgħidilhom li as a snapshot, on the date of this agreement il-pożizzjoni hija “din”.  Jiġifieri l-kumpannija llum m’hijiex liable li tagħmel xi pagamenti lil xi impjegati għal danni jew kumpens.   Jiġifieri m'hemmx sentenzi tal-qorti jew ta' xi tribunal kontra l-kumpannija fejn il-kumpannija jkollha tikkumpensa u allura, meta l-MML qegħdin jixtru, qegħdin jixtru free of any such claims for compensation.  Li qed jingħad hawnhekk huwa li m'hemm l-ebda contingent liability li ma tidhirx fil-kotba tal-kumpannija u jekk għada tista' titfaċċa xi ħaġa simili, l-MML ma tistax tgħid lill-gvern li ma kenitx taf biha meta kienet qed tixtri u li allura d-deal li ma kienx trasparenti.  Jiġifieri l-warranties isiru proprju biex lill-parti li qiegħda tixtri tagħtiha l-comfort li m'hemmx dawn it-tip ta' hidden claims.   Jiġifieri hawnhekk we are not talking about the future, we are talking about that there are no such claims as at today; you know what you are purchasing, you are purchasing something free of any such claims.

  IS-SUR EMANUEL ELLUL:  Fil-fatt, nixtieq ngħid li fl-agreement hemm li ma jistax ikun hemm redundancies għal perijodu ta' ħames snin; jistgħu jagħmlu voluntary schemes bi ftehim mal-union jekk iridu jagħmlu xi early retirement schemes or something of the sort, pero` ma jistgħux isiru redundancies għal perijodu ta' ħames snin.  

  THE CHAIRMAN:  Fuq l-aspett ta' natural wastage hemm xi provvedimenti biex ma jkunx hemm intake of new employees?

  IS-SUR EMANUEL ELLUL:  Waħda mill-affarijiet li ddiskutejna meta konna qed niddiskutu l-employment kienet li jekk ikun hemm natural wastage u ma jħossux il-ħtieġa li għandhom jirriplejsjawhom ma nisfurzawhomx li jagħmlu hekk;  m’għednilhomx li l-level of employment irid jibqa' kif inhu.   Jiġifieri jekk għall-grazzja ta' l-argument hemm 500 impjegat m'għednilhomx li jridu bilfors iżommuhom kollha.   Voldieri jekk wieħed laħaq l-eta` ta’ l-irtirar, jew miet, jew ġie invalidiat minħabba saħħa, dawn m’humiex tenuti, jekk m'għandhomx bżonn huma skond il-ħteġijiet tal-kumpannija, li jdaħħlu lil xi ħadd minflokom.   Li għednilhom u li aċċettaw kien li ma jkunx hemm redundancies.

  THE CHAIRMAN:  Niġi għad-deed of indemnity li forsi diġa` saret riferenza għaliha.  Il-gvern, qua gvern,  ipprova jikkwantifika l-ammont li jista' jitla' dan il-commitment ta' l-indemnity innifisha?   U what period of time ikopri dan id-deed?  Huwa indefinit?  Jew għandu xi limitu fuq iż-żmien li fih jistgħu jitressqu dawn it-talbiet?

 DR. LOUIS DEGABRIELE:  Fil-fatt hawn żewġ tipi ta' indemnities, hemm indemnity clause li għandha limitazzjonijiet ta' żmien u anke ta' ammont, imbagħad hemm id-deed of indemnity, li naħseb qed tirriferi għaliha inti, f’schedule 3.   F’schedule 3, id-deed of indemnity qiegħda tkopri biss kwestjoni ta' tassazzjoni, jiġifieri it is a deed in favour of the company fejn il-gvern qiegħed jgħid li t-taxxa kollha li kellu jiġbor, kemm fuq din it-transazzjoni kemm in so far as the normal income tax li kellha tħallas il-kumpannija, m'għadx hemm pendenzi fuqha.  It is an indemnity for taxation only. Fil-fatt apparti l-main agreement li jkopri l-indemnities l-oħra, għandek clause 6 li titkellem dwar it-tassazzjoni.   

  THE CHAIRMAN:  Xtaqt nerġa’ mmur lura għall-kwestjoni tal-ħatra ta' l-executive directors.  Il-ħatra ta' l-executive directors se ssir fuq rakkmandazzjoni tas-CEO innifsu jew hemm xi metodoloġija differenti?

  DR. LOUIS DEGABRIELE:  Il-metodoloġija hija li n-non-executive directors jridu jingaġġaw is-CEO.  Una volta li ġie ngaġġat is-CEO mbagħad irid jintgħażel in-non-executive director l-ieħor from the top ranks of the executive positions within the company.  Kif jintgħażel is-CEO il-ħames non-executive directors iridu jiddeċiedu x'terms of service u poteri se jkollu għax din issir b'delega ta' poter min-non-executive members of the board.   Minn dak il-punt 'il quddiem is-CEO, ladarba ntgħażel u ġie ngaġġat bħala CEO ex officio, taħt il-memorandum and articles isir membru tal-bord tad-diretturi.   At that point in time għandek sitt diretturi u jintgħażel il-membru l-ieħor mill-executive ranks tal-kumpannija.

  THE CHAIRMAN:  Forsi hawnhekk se niddipartixxi ftit mill-kuntratt innifsu.  Aħna m'għandna ebda interess li noqogħdu ngħidu li jmissha ntgħażlet kumpannija “X” minflok kumpannija “Y”, imma kien hemm rapporti fil-media - din id-domanda jmissni għamiltha fil-laqgħa  preċedenti mhux illum meta qed nitrattaw il-kuntratt imma tajjeb li wieħed jiċċara l-arja – li l-Alterra għamlet statement fejn qalet li at one stage hi offriet Lm40 miljun cash up front.   Tikkonfermaw li veru kien hekk jew l-istatement ma kienx korrett?  

  IS-SUR EMANUEL ELLUL:  Iva, at one stage kienu offrew Lm40 miljun, pero` meta ġejna biex nagħżlu l-aħħar offerta tagħhom kienu naqqsuha.

  THE CHAIRMAN:  Imma l-offerta kienet saret.

  IS-SUR EMANUEL ELLUL:  Iva, pero` meta għamilna s-selection huma kienu naqqsu  dik l-offerta.   

  THE CHAIRMAN:  Iva, imma għalkemm il-back tracking sar min-naħa tagħhom, effettivament dan ifisser li l-gvern spiċċa aċċetta inqas mingħand ħaddieħor.   

  IS-SUR EMANUEL ELLUL:  Le, mhux eżatt hekk għaliex kienu terms daqsxejn differenti.   L-Lm40 miljun ta' wieħed u l-Lm40 miljun ta' l-ieħor kienu maqsumin daqsxejn differenti u għall-gvern Malti kien aktar favorevoli li mmorru għall-Lm40 miljun ta' l-MML.   Imma fil-fatt meta konna qed nagħmlu r-rakkmandazzjoni finali tagħna ma kienx baqgħalna l-offerta ta' Lm40 miljun mill-Alterra għaliex kienu niżluha.  

Irrid inżid ngħid hawnhekk li meta għamilna s-selection ma kenitx fuq il-bażi ta' l-offerta finanzjarja biss imma kienet on the whole package, fosthom x'conditions kienu qed jagħmlu għaliex kien hemm kondizzjonijiet u affarijiet li aħna ma stajniex naċċettawhom.   Imbagħad min-naħa l-oħra kien hemm kondizzjonijiet li għamilna aħna fejn kellna bidder lil aċċettahom u bidder ieħor li m’aċċettahomx.   Jiġifieri meta ġejna biex nagħżlu, aħna rajna  l-pakkett sħiħ.  Per eżempju, nista’ ngħid li filwaqt li kumpannija aċċettat lock up period ta' 15-il sena, l-oħrajn m’aċċettawhx.   Nerġa’ ngħid li r-rakkmandazzjoni tagħna biex għażilna lill-MML ma kenitx ibbażata biss fuq l-offerta finanzjarja.   

  THE CHAIRMAN:  Fost l-affarijiet non finanzjarji li ġew meħuda under consideration meta saret l-għażla, il-composition nationality wise ta' l-Alterra group ittieħdet in consideration minħabba l-perception li seta’ kellha fuq pajjiżi ġirien ta' Malta li magħha għandna ċerti relazzjonijiet tajbin bħala pajjiż?

  IS-SUR EMANUEL ELLUL:  Le, dik ma kenitx xi ħaġa li aħna kkunsidrajna.   Li kien hemm kienet kondizzjoni - li spiċċajna ma konniex qbilna fuqha fin-negozjati – dwar x'jiġri jekk ikun hemm direttiva minn gvern biex ċertu nazzjon ma jitħalliex jiġi Malta.  Aħna għedna li kulħadd jista’ jiġi Malta; aħna nobdu s-sanzjonijiet tal-United Nations, nagħmlu r-regoli aħna u fl-airport tagħna ħadd ma jista’ jiġi jgħid li ma jridtx lil “dak” jew lill-“ieħor”. Veru li hemmhekk kellna l-problemi, pero` ma ħadniex into consideration nazzjonalitajiet ta' min huma.  Fil-fatt kieku wieħed kellu jara x’nazzjonalita` kienu dawk li konna qed niddijljaw magħhom isib li f'consortium wieħed kien hemm Kanadiżi, Awstrijaċi u Maltin u fil-consortium l-ieħor kien hemm Spanjoli, Amerikani, nies minn Singapore  u Maltin.   Pero` nerġa’ ngħid li n-nazzjonalita` ma tajnihiex importanza.

  THE CHAIRMAN:  Imma ħalli nkun blunt.  Kulħadd jaf li l-group,  apparti milli huwa magħruf li huwa Amerikan, huwa assoċjat ħafna ma’ xogħlijiet tad-difiża tal-gvern Amerikan u qed nistaqsi f'dan il-kuntest jekk kenitx a sticking point or not.   
  IS-SUR EMANUEL ELLUL:  Aħna konna nafu eżatt l-affiljazzjonijiet tagħhom, pero` ma tajnihiex konsiderazzjoni.   

  DR. LOUIS DEGABRIELE:  Li għamilna aħna kienet li konna nsistejna li għandha tidħol klawsola li kien qed jirriferi għaliha s-Sur Ellul li hija fuq acts of foreign governments u l-ġist tagħha kien – din ipproponejniha liż-żewġ consortia - li jekk kemm-il darba se jkun hemm kumpannija li ġejja minn ġurisdizzjoni, hi liema hi, u l-gvern tagħha jagħmlilha sanction li ma tistax tiddijlja ma' min għandu għajnejh blu, hi ma tistax tobdi dik is-sanzjoni imma trid bilfors, minħabba li se jkollha l-operazzjoni ta’ l-uniku airport ta' Malta,  tibqa' topera l-airport.  L-MML aċċettaw din il-kondizzjoni mill-ewwel,  pero` kien hemm diversi tentattivi mal-consortium l-ieħor fejn fl-opinjoni tagħna they were trying to waffle in coming up with a solution on the point.  Imma ma kenitx kwestjoni ta’ xi ħadd li ġej minn ċerta ġurisdizzjoni jew oħra;  the ball was equal for both.

  THE CHAIRMAN:  Iżjed kummenti?  

  IS-SUR LAWRENCE ZAMMIT:  Forsi nista’ nirrispondi d-domanda li għamel aktar kmieni l-Onor. Mizzi.  Fil-fatt naħseb li seta’ kien qed jirriferi għal tnejn min-nies li joħorġulhom passes b'mod temporanju.  Dawn huma żewġ konsulenti Awstrijaċi li m’humiex impjegati tal-kumpannija u ovvjament aħna bħala MIA dehrilna li peress li m’humiex impjegati, jinħarġilhom pass b'mod temporanju għall-perijodu ta' ġimgħat.  Meta toħroġ pass għall-perijodu ta' ġimgħat dawn ikunu bil-“V”  bħal dawk day-to-day.    

  ONOR. JOE MIZZI:  Fil-fatt ma kontx qed nirriferi għal dawk it-tnejn min-nies.

  THE CHAIRMAN:  Hawn aktar kummenti?  Jidher li m'hawnx għalhekk nirringrazzja lil dawk kollha li ħadu sehem fid-dibattitu.   Jiddispjaċini li l-aħħar darba kellna nħassru l-laqgħa at short notice, pero` kien hemm diversi ministri tal-gvern li kienu on government business u l-Ministru Dalli kien on parliamentary business għax kellu liġi għaddejja fil-parlament.   Nirringrazzjakom talli ġejtu llum u nirringrazzjakom ukoll tal-kooperazzjoni tagħkom.   

Fis-7:32 p.m. il-Kumitat aġġorna.

